
						З пляцоўкі Вікікрыніцы

					

					


					
					
					Гэта старонка была вычытаная
medycynaj. Woś-ža naš Skaryna ǔ 1512 hodzie i prybyǔ siudy. Woś što dawiedywajemsia my ab byćci tut Skaryny z dakumentaǔ 1512 h. ǔ Padui.

Prybyǔšy ǔ Paduju, naš małady wučony źwiarnuǔsia da zastupnika pryora doktara Tadeuša Musati, jaki, widać, paznaǔsia na wartaści hetaha Biełarusa i zaapiekawaǔsia im. Skaryna žadaǔ ekzamienawacca na doktara medycyny.

T. Musati sklikaǔ schod prafesaroǔ medycyny i aznajmiǔ im, što z dalokich krajoǔ prybyǔ u Paduju duža wučony, ale biedny, maładzian (doctissimus juvenis pauper), užo majučy wučonuju stupień doktara „artium“, pa imieni Franciš syn Łukaša, Skaryna, Rusin z Połacka (dominus Franciscus Scorina de Poloczko Ruthenus) i prosie dazwolić zdawać jamu ekzamien na doktara medycyny darma (de gratia speciali ac amore Dei).

Schod, wysłuchaǔšy ǔwažna samoha Skarynu, prychiliǔsia da jaho prośby.

Na druhi dzień 6-ha listapada ǔ prysutnaści 14 prafesaroǔ medycyny adbyǔsia Skaryny papiaredni ekzamien, jaki Skaryna zdaǔ duža dobra i byǔ dapuščany zdawać ekzamien dalejšy — na doktara medycyny.

Praz niekalki dzion, 9 listapada 1512 h., sabralasia ǔ biskupski pałac usia medyčnaja paduanskaja Kolehija i pačausia ekzamien Skaryny.

Usie prafesary zadawali jamu pytańni, a Skaryna ǔsim adkazwaǔ niazwyčajna razumna i ćwiorda baraniǔ swaje dumki. U kancy Skaryna adnahałosna byǔ pryznany doktaram medycyny.

Hetak staǔsia naš Skaryna na Uschodzie Eǔropy pieršym doktaram medycyny, abo jak jon sam padpiswaǔsia: „w lekarskich naukach doktor“, ci tak-ža: „w naukach wyzwolenych i lekarskich doktor“.

		 Апошняе змяненне старонкі адбылося 11:11, 30 кастрычніка 2021.
	Тэкст даступны на ўмовах ліцэнзіі Creative Commons Attribution-ShareAlike, у асобных выпадках могуць дзейнічаць дадатковыя ўмовы. Падрабязней гл. Умовы выкарыстання.

